
ქ. ამბროლაური, ბრატისლავა რაჭის ქ. N11                              28 თებერვალი 2024 წელი (11:00 სთ)

	ამბროლაურის მუნიციპალიტეტის მეორე მოწვევის საკრებულოს მეხუთე მოწვევის მორიგი სხდომა შედგა ამბროლაურის მუნიციპალიტეტის საკრებულოს რეგლამენტის 47-ე მუხლის პირველი პუნქტის საფუძველზე.
	სხდომას ესწრებოდა საკრებულოს  სრული და სიითი შემადგენლობიდან (30 წევრიდან) 25 წევრი: ასლან საგანელიძე, დავით ხუციშვილი, ზაალ მეტრეველი, დავით გოგსაძე, პაატა მაჭანკალაძე, თენგიზ გელოვნიშვილი, ელიზბარ კობახიძე, სიმონი ჭელიძე, მერაბი ჩიტალაძე, სოსო ჭელიძე, ლევან ჯმუხაძე, ელევნორა ბედენაშვილი, მაია კაციტაძე, ნათია მარგველიძე, ესმა მაისაშვილი, გიორგი მურუსიძე, დავით მიქიაშვილი, მურმან ქველიძე, ბაკურ სანთელაძე, ნინო ჯოხაძე, ბეჟანი დარახველიძე, ლელა რობაქიძე, ანა გურგენიძე, მაკა გოცირიძე, ხათუნა ბეშიძე. აგრეთვე სხდომას ესწრებოდა ამბროლაურის მუნიციპალიტეტის მერი ზვიად მხეიძე, მერიის სტრუქტურული ერთეულის ხელმძღვანელები: გიორგი გოძიაშვილი, ბელა აბაიშვილი, ირმა ფრუიძე, მიხეილ დალაქიშვილი, ერეკლე დოხნაძე, ალექსანდრე ქურციკიძე, მარიკა დვალი, მერის თანაშემწე გიორგი ნატმელაძე. ასევე სხდომას ესწრებოდა გაზეთის ,,ამბროლაურის მოამბე“ რედაქტორი.
	სხდომას თავმჯდომარეობდა ამბროლაურის მუნიციპალიტეტის მეორე მოწვევის საკრებულოს თავმჯდომარე ასლან საგანელიძე.
	ასლან საგანელიძე მიესალმა სხდომის დამსწრე წევრებს, მუნიციპალიტეტის მერს, მოწვეულ სტუმრებს დაადასტურა ქვორუმი და საკრებულოს დასამტკიცებლად წარუდგინა ბიუროს მიერ შემუშავებული საკრებულოს მორიგი სხდომის 

დ  ღ  ი  ს            წ  ე  ს  რ ი  გ  ი  

1. ამბროლაურის მუნიციპალიტეტის ტერიტორიაზე სახელმწიფო და ამბროლაურის მუნიციპალიტეტის საკუთრებაში არსებული არასასოფლო-სამეურნეო დანიშნულების მიწის ნორმატიული ფასის განსაზღვრის შესახებ
მომხსენებელი გიორგი გოძიაშვილი - ამბროლაურის მუნიციპალიტეტის მერიის პირველადი სტრუქტურული ერთეულის - ეკონომიკისა და ქონების მართვის სამსახურის ხელმძღვანელი
2. ამბროლაურის მუნიციპალიტეტის 2023 წლის შესყიდვების გეგმის შესრულების ანგარიში
მომხსენებელი ბელა აბაიშვილი - ამბროლაურის მუნიციპალიტეტის მერიის პირველადი სტრუქტურული ერთეულის - შესყიდვების სამსახურის ხელმძღვანელი
3. ამბროლაურის მუნიციპალიტეტის მერის ანგარიში 2023 წელში გაწეული საქმიანობის შესახებ
მომხსენებელი ზვიად მხეიძე - ამბროლაურის მუნიციპალიტეტის მერი
4. საკრებულოს თავმჯდომარის ანგარიში 2023 წელში გაწეული საქმიანობის შესახებ
მომხსენებელი ასლან საგანელიძე - ამბროლაურის მუნიციპალიტეტის მეორე მოწვევის საკრებულოს თავმჯდომარე
5. სხვადასხვა
ასლან საგანელიძემ ისაუბრა საკითხების რიგითობის თაობაზე, აღნიშნა, რომ მიწის ნორმატიული ფასის განსაზღვრა კანონმდებლობით მარტამდე უნდა მოხდეს, ასევე კანონმდებლობის შესაბამისად ხდება შესყიდვების ანგარიშის განხილვაც, რომელიც მორიგი კომისიის სხდომებზეა განხილული. მნიშვნელოვანია მერის ანგარიშის მოსმენა და შეფასება, რომელსაც დღეს ვისმენთ, ხოლო საკრებულოს თავმჯდომარის ანგარიში ყველა საკრებულოს წევრებისთვის ნაცნობია. ანგარიში არ ფასდება, მხოლოდ ისმენს საკრებულო. 
კენჭისყრის შედეგად მომხრე:25; წინააღმდეგი: არცერთი,  დამტკიცდა დღის წესრიგი.
1. მოისმინეს: ამბროლაურის მუნიციპალიტეტის მერიის სტრუქტურული ერთეულის - ეკონომიკისა და ქონების მართვის სამსახურის უფროსის გიორგი გოძიაშვილის მოხსენება ამბროლაურის მუნიციპალიტეტის ტერიტორიაზე სახელმწიფო და ამბროლაურის მუნიციპალიტეტის საკუთრებაში არსებული არასასოფლო-სამეურნეო დანიშნულების მიწის ნორმატიული ფასის განსაზღვრის შესახებ
/პროექტი თან ერთვის/
გიორგი გოძიაშვილმა აღნიშნა, რომ ყოველწლიურად ხდება ამ პროექტის კანონმდებლობის ფარგლებში გადახედვა და განხილვა, საბაზრო ფასებით არის წარმოდგენილი პროექტი. მან საკრებულოს წარუდგინა ზონების შესაბამისად კვადრატული მიწის ნორმატიული ფასები და ზონების სახეები, თუ რომელ ზონას ქალაქის რომელი ტერიტორია განეკუთვნება.
ასლან საგანელიძემ აღნიშნა, რომ მუნიციპალიტეტი ეყრდნობა სამხარაულის დასკვნის საფუძველზე განსაზღვრულ საბაზრო ფასს.
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ამბროლაურის მუნიციპალიტეტის ტერიტორიაზე სახელმწიფო და ამბროლაურის მუნიციპალიტეტის საკუთრებაში არსებული არასასოფლო-სამეურნეო დანიშნულების მიწის ნორმატიული ფასის განსაზღვრის შესახებ დადგენილების დამტკიცების საკითხს.
კენჭის ყრის შედეგად მომხრე:25; წინააღმდეგი: არცერთი; 
გადაწყვიტეს: დამტკიცდეს ამბროლაურის მუნიციპალიტეტის ტერიტორიაზე სახელმწიფო და ამბროლაურის მუნიციპალიტეტის საკუთრებაში არსებული არასასოფლო-სამეურნეო დანიშნულების მიწის ნორმატიული ფასის განსაზღვრის შესახებ დადგენილება.
მოისმინეს: ამბროლაურის მუნიციპალიტეტის მერიის პირველადი სტრუქტურული ერთეულის - შესყიდვების სამსახურის ხელმძღვანელის ბელა აბაიშვილის ანგარიში ამბროლაურის მუნიციპალიტეტის 2023 წლის შესყიდვების გეგმის შესრულების შესახებ
ანგარიში თან ერთვის
ბელა აბაიშვილმა ისაუბრა სამსახურის სტრუქტურაზე, ფუნქციებზე, უფლებამოსილებებზე, ვალდებულებებზე და სამსახურის მიერ განხორციელებულ სამუშაოებზე, კერძოდ რა რაოდენობის შესყიდვები, რა რაოდენობის თანხების განკარგვა უზრუნველყო სამსახურმა, ჯამში რა რაოდენობის ხელშეკრულებები გაფორმდა ჯამური ღირებულებით, კონკრეტული ტენდერებით განხორციელებულ შესყიდვებზე, კონკურსის შედეგად განხორციელებულ შესყიდვებზე. მან აღნიშნა, რომ ანგარიშს თან ახლავს ყველა განხორციელებული შესყიდვის რეესტრი, რომელიც მუნიციპალიტეტის მერიის ყველა სტრუქტურული ერთეულების მოთხოვნის შესაბამისად განხორციელდა შესყიდვა. ყველა მიმართულებით გეგმის შესაბამისად განხორციელდა ყველა შესყიდვა და შესრულდა. 
ასლან საგანელიძემ მადლობა მერიის შესყიდვების სამსახურის ხელმძღვანელს და წარმატებები უსურვა. 
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ამბროლაურის მუნიციპალიტეტის 2023 წლის შესყიდვების გეგმის შესრულების ანგარიშის დამაკმაყოფილებლად შეფასებას.
კენჭის ყრის შედეგად მომხრე:25; წინააღმდეგი: არცერთი; 
გადაწყვიტეს: ამბროლაურის მუნიციპალიტეტის 2023 წლის შესყიდვების გეგმის შესრულების ანგარიში შეფასდეს დამაკმაყოფილებლად. 
მოისმინეს: ამბროლაურის მუნიციპალიტეტის მერის, ზვიად მხეიძის ანგარიში 2023 წელში გაწეული საქმიანობის შესახებ
ანგარიში თან ერთვის
ზვიად მხეიძე მიესალმა საკრებულოს წევრებს და აღნიშნა საქართველოს ორგანული კანონის „ადგილობრივი თვითმმართველობის კოდექსის” 54-ე მუხლის პირველი ნაწილის ,,ბ.ა“ პუნქტის შესაბამისად საკრებულოს წინაშე წარადგენს გაწეული მუშაობის შესახებ ანგარიშს. ანგარიშის წარდგენისას განმარტებებს აკეთებდა განხორციელებულ სამუშაოებზე და გატარებულ ღონისძიებებზე. მან ისაუბრა სხვადასხვა ფონდებიდან, პროგრამებიდან და სტიქიის სალიკვიდაციოდ განხორციელებული პროექტების და სამუშაოების შესახებ, აღნიშნულ პროექტებზე გამოცხადებული ტენდერების თაობაზე, აღნიშნა, დიდი მნიშვნელობა ენიჭება სტიქიის პრევენციას, რომ სტიქიის შედეგების ლიკვიდააციით გამოწვეული პრობლემების მოგვარებისთვის საჭიროა არ გახდეს დამატებითი ღონისძიებების გატარება და დამატებითი თანხების მობილიზება. მან დაწვრილებით გაამახვილა ყურადღება ყველა მიმართულებით (განათლება, სოციალური, ჯანდაცვა) დაგეგმილ ყველა მუნიციპალური პროგრამების განხორციელებაზე და ამ პროგრამების ფარგლებში დაკმაყოფილებულ ბენეფიციართა რაოდენობაზე და ბენეფიციარებზე გაწეულ ხარჯებზე, მერიის მიერ წარმოებულ, გამოცემულ, მიღებულ სამართლებრივ დოკუმენტებზე, საკრებულოსადმი წარსადგენ სამართლებრივი აქტების მომზადების საკითხებზე, მათ რაოდენობაზე, სასამრთლოს სარჩელებზე, მოქალაქეების მიერ წარმოდგენილი განცხადებების დაკმაყოფილების საკითხებზე.
მან აღნიშნა, ,,მერია მიზნად ისახავს გააუმჯობესოს მმართველობითი სისტემა, დანერგოს გამჭვირვალობისა და ანგარიშვალდებულების მაღალი სტანდარტები, ხელი შეუწყოს ადგილობრივი დონეზე მოქალაქეთა ჩართულობას, და აამაღლოს ეთიკისა და კეთილსინდისიერების სტანდარტები. გეგმის შესრულებით მერია დროულად უპასუხებს ადგილობრივ გამოწვევებს და გაატარებს საზოგადოებრივი კეთილდღეობის გაუმჯობესებისკენ მიმართულ რეფორმებს. აქტიურად ფუნქციონირებს  მუნიციპალიტეტის ოფიციალური ვებგვერდი, (www.ambrolauri.gov.ge) რომელიც არის ბევრად უფრო მობილური, გვერდზე პროაქტიულადაა გამოქვეყნებული ინფორმაცია მუნიციპალური ბიუჯეტის, შესყიდვების, ქონების, აუქციონების, კონკურსების, ინფრასტრუქტურული პროექტების, სხვადასხვა ფონდიდან მიღებული თანხების, ადმინისტრაციული ხარჯების, მუნიციპალური სერვისების შესახებ. ასევე მოქალაქეებს შესაძლებლობა აქვთ ვებგვერდის გამოყენებით წერილით მიმართონ მუნიციპალიტეტის მერს და საკრებულოს თავმჯდომარეს, დაარეგისტრირონ პეტიცია, დააფიქსირონ ინიციატივა ან მოგვაწოდონ ინფორმაცია მომხდარი ფაქტის შესახებ. 2023 წელს ადგილობრივი თვითმმართველობის ინდექსის მიხედვით ამბროლაურის მუნიციპალიტეტმა მეორე ადგილი დაიკავა საქართველოს მასშტაბით“. 
მუნიციპალიტეტის მერმა, ზვიად მხეიძემ ისაუბრა მოქალაქეთა ჩართულობის კუთხით მუნიციპალიტეტში მოქმედ, შექმნილ საბჭოებზე, შემუშავებულ, დამტკიცებულ სტრატეგიებზე, გაეროს განვითარების ფონდ UNDP-ის, იაპონიის საელჩოს და სხვა დონორი ორგანიზაციების მიერ გამოცხადებულ საგრანტო კონკურსებში მუნიციპალიტეტის აქტიურ ჩართულობაზე, განხორციელებულ სიახლეებზე, დასუფთავების მოსაკრებლის ელექტრონული პროგრამის ამოქმედებაზე და მისი მუშაობის პრინციპზე, მუნიციპალიტეტის ამოცანებზე, ღირებულებებზე.
მუნიციპალიტეტის მერმა ზვიად მხეიძემ მადლობა გადაუხადა საკრებულოს თითოეულ წევრს მხარდაჭერისთვის, თანადგომისთვის და აღნიშნა, რომ ყველა რესურს და შესაძლებლობას გამოიყენებს უკეთესი და კიდევ უფრო წარმატებული სამუშაო წლისთვის, მუნიციპალიტეტის განვითარებისთვის.
სოსო ჭელიძემ შეკითხვით მიმართა მერს, თუ როდის დასრულდება სოფელ სადმელში გზის რეაბილიტაციის სამწლიანი პროგრამა? მოეწყობა თუ არა მისაერთებლები? რა არის გაკეთებული, ვინ ზედამხედველობს ამ პროექტს? ყველას მიენიჭა თუ არა მუდმივად მცხოვრების სტატუსი თავიდან, სტატუსის შემოღების დასაწყის პერიოდში?  რა კატეგორიებს მიენიჭა?
ზვიად მხეიძემ აღნიშნა, რომ სოფელ სადმელის პროექტი სამწლიანია, დამთავრდება მიმდინარე წელს და მოეწყობა სრულყოფილად.
ირმა ფრუიძემ განმარტა, რომ მაღალმთიანი სტატუსის მინიჭების ამოქმედების დროს, გამოთხოვილი იყო მუნიციპალიტეტში დასაქმებულების ბაზები და მათ საფუძველზე მოხდა ავტომატური სტატუსის მინიჭება, ასევე იმ პერიოდში სკოლის მოსწავლეების და მათი მშობლებისთვის მოხდა ავტომატური სტატუსის მინიჭება.
ზვიად მხეიძემ განმარტა, მაქსიმალურად ინფორმირებულია მოსახლეობა, რომ განცხადების წარმოდგენის საფუძველზე მოხდება სტატუსის მინიჭების პროცედურების საკითხის განხილვა შესაბამისი სამსახურის და კომისიის მიერ. მოსახლეობა ინფორმირებულია ყველა იმ შეღავათებით რაც სტატუსის მინიჭებას ახლავს. თუმცა მუნიციპალურ ზოგიერთ პროგრამებში მოიხსნა სტატუსი.
ანა გურგენიძემ დასვა შეკითხვა დასრულდა თუ არა სტადიონების რეაბილიტაციის სამუშაოები?
ზვიად მხეიძემ განმარტა, რომ სტადიონების სამუშაოები არ არის დასრულებული, თანხები დახარჯულია, საჯარიმო პროცედურებია ზოგიერთ სტადიონზე, რის გამოც გაგრძელდება და დასრულდება. ახლო მომავალში დასრულდება. სოფელ ბოსტანაში, სოფელ აბანოეთში, სოფელ ჩორჯოში, სოფელ იწაში, სოფელ ლიხეთში კლიმატური პირობების გამო მოხდა შეფერხება და უახლოეს პერიოდში დასრულედება.
თენგიზ გელოვნიშვილმა მიმართა მუნიციპალიტეტის მერს სამომავლოდ შესაძლებლობის შესაბამისად გაიზარდოს სამომავლოდ ახლად დაქორწინებულების ერთჯერადი გასაცემი თანხები, გახდეს 1000 ლარის ნაცვლად 3000ლარამდე. გასაზრდელია ახალშობილთა დახმარების თანხებიც.
მაკა გოცირიძემ დასვა შეკითხვა რამდენი ახლად დაქორწინებული იყო სოციალურად დაუცველთა სტატუსის მქონე პირების გარდა?
ბეჟან დარახველიძემ დასვა შეკითხვა რამდენი ბავშვი დაიბადა მუნიციპალიტეტში 2023 წელს?
მარიკა დვალმა განმარტა, რომ ბოლო სამი წლის სტატისტიკური მონაცემებით საშუალოდ 60-70 ახალ დაქორწინებულია მუნიციპალიტეტში და 80 ახალშობილია, რომლებისთვისაც პროგრამის ფარგლებში გაცემულია თანხები. 
სოსო ჭელიძემ ფრაქციის სახელით დააფიქსირა ფრაქციის პოზიცია მერის ანგარიშის შეფასების საკითხზე, აღნიშნა, რომ მერიის და მერის მიერ უამრავი შრომაა გაწეული, არც შეიძლება აღნიშნული თანხების ათვისება დაუღალავი შრომის გარეშე რომ მოხდეს. ფრაქცია  დადებითად აფასებს მერის მუშაობას, თუმცა არის რიგი საკითხები (ქონების განკარგვის, ბაღის საკითხი) რომლის გამო ფრაქცია არ მიიღებს მონაწილეობას შეფასების კენჭისყრის პროცედურაში.
ზვიად მხეიძემ განმარტება გააკეთა არსებული ბაღის საკითხზე წარმოშობილ პრობლემებზე, მან აღნიშნა, რომ არსებული ბაღი არ დაკარგავს ფუნქციას, ახალი და არსებული ბაღი იფუნქციონირებს, გაჩნდა თანხა, რომლის საფუძვეზე შესაძლებელი გახდა თანამედროვე სტანდარტების შესაბამისად ბაღის აშენების. არსებული ბაღი ახალი კონტიგენტის მიღებისთვის ვერ აკმაყოფილებს სტანდარტებს,  ვერ მოხერხდა წინა სასწავლო წლისთვის ბავშვების მიღება.
ლელა რობაქიძემ აღნიშნა, არ უნდა მოხდეს სოფლებიდან ბავშვების ქალაქის ბაღში გადინება, აკრძალვა უნდა იყოს და სტანდარტის შესაბამისად საკმარისი ფართი იქნება მიღებული კონტიგენტისთვის.
ზვიად მხეიძემ განმარტა, რომ მშობლებს ვერ დაუშლი ბავშვი რომელ ბაღში მიიყვანოს. 
ზაალ მეტრეველმა აღნიშნა, რომ სპორტის ყველა სახეობის განვითარებას მხარს უჭერს,  წინააღმდეგი პოზიცია დააფიქსირა ბაღის ეზოში სპორტული დარბაზის აშენების საკითხზე, შესაძლებელი იყო ახლანდელი პროკურატურის შენობის ადგილას აშენებულიყო,  კომპლექსურადაც ჩაჯდებოდა, ყველანაირი სტანდარტით. დღეს ის ვინც იმ პერიოდში სპორტ დარბაზის შენობა ააშენა ბაღის ეზოში ის აგროვებს ხელმოწერებს. თუ არსებული ბაღის გაყიდვის საკითხი დადგება გაუწევს პირველი წინააღმდეგობას, მას ჰქონდა დიდ ეზო და სტანდარტების შესაბამისი გარემო, მაგრამ დღეს არ აქვს, ამიტომ მოეწყობა ახალი ბაღი ყველანაირი გარემოს სტანდარტის შესაბამისად მოწყობით. მან ისაუბრა ოპოზიციური პარტიების მიერ ბაღის საკითხებთან დაკავშირებული ქმედებების და უსამართლობის საკითხებზე. 
ასლან საგანელიძემ მადლობა გადაუხადა მერს, მერიის სტრუქტურული ერთეულის ხელმძღვანელებს, ჩანს მათ მიერ გაწეული შრომა, აღმასრულებელი ხელისუფლების შრომა დიდ ძალისხმევას მოითხოვს და შრომატევადია. უსურვა მათ წარმატებები და კიდევ მეტად ნაყოფიერი მიმდინარე წელი იყოს მუნიციპალიტეტის განვითარებისთვის. მათი შრომა რომ არ დაფასდეს ეს არ იქნება სამართლიანი. 
ზვიად მხეიძემ აღნიშნა, რომ მუშაობაში ხარვეზები არსებობდა, მაგრამ მნიშვნელოვანია რომ ეს არ არის გამიზნული, კიდევ მეტია სამუშაო, დიდ სირთულეები ახლავს  ინფრასტრუქტურული მიმართულებით სამუშაოებს. ოპოზიციასთან ერთად, ჯანსაღი ოპონირების ფარგლებში, ყველა ერთად ვეცდებით მეტად უკეთესი გახდეს მუნიციპალიტეტი.
საკრებულოს თავმჯდომარემ, სხდომის თავმჯდომარემ, ასლან საგანელიძემ კენჭი უყარა ამბროლაურის მუნიციპალიტეტის მერის 2023 წელში გაწეული საქმიანობის შესახებ ანგარიშის დამაკმაყოფილებლად შეფასების საკითხს.
კენჭის ყრის შედეგად მომხრე:21; წინააღმდეგი: არცერთი; (კენჭისყრაში არ მონაწილეობდა 4 წევრი: სოსო ჭელიძე, მაკა გოცირიძე, ლელა რობაქიძე, ანა გურგენიძე); 
[bookmark: _GoBack]გადაწყვიტეს: შეფასდეს დამაკმაყოფილებლად ამბროლაურის მუნიციპალიტეტის მერის 2023 წელში გაწეული საქმიანობის შესახებ ანგარიში.
	მოისმინეს: ამბროლაურის მუნიციპალიტეტის მეორე მოწვევის საკრებულოს თავმჯდომარის ანგარიში 2022 წელში გაწეული საქმიანობის შესახებ
ანგარიში თან ერთვის
ასლან საგანელიძემ აღნიშნა, რომ საკრებულოს თავმჯდომარის მუშაობა საკრებულოს, თქვენი შესაფასებელია, თუმცა მასაც ცნობად იღებს საკრებულო, ჩემი სურვილია კოლეგიალობის სრული დაცვით და თანადგომით საქმეზე ორიენტირებული იყოს ჩემი მუშაობა საკრებულოს და მუნიციპალიტეტის წინაშე. მან მადლობა გადაუხადა საკრებულოს ყველა წევრს, საქმიანი თანამშრომლობისთვის, განსაკუთრებული მადლობა მუნიციპალიტეტის მერს, მერის მოადგილეებს, მერიის სტრუქტურული ერთეულის ხელმძღვანელებს რამეთუ ერთობლივი მუშაობით შეიძლება დადებითი შედეგის მიღწევა, სხვა შემთხვევაში ვერანაირ შედეგსაც ვერ მივაღწევთ. 
ასლან საგანელიძემ აღნიშნა, რომ წარმოდგენილი საკრებულოს თავმჯდომარის ანგარიში კანონმდებლობის ნორმების დაცვით გამოქვეყნდება და საკრებულოს მიერ იქნება ცნობად მიღებული.
სხდომის ოქმს სხდომის აუდიო ჩანაწერი CD დისკზე ჩაწერილი თან ერთვის.
საკრებულოს თავმჯდომარემ, სხდომის თავმჯდომარემ, ასლან საგანელიძემ სხდომა დასრულებულად გამოაცხადა.


საკრებულოს თავმჯდომარე:                              ასლან საგანელიძე

